
ABSTRAK 

 

Kajian serta penyelidikan tertumpu ke atas penyenyap bunyi jenis reaktif 

(diffusing silencer) yang digunakan pada enjin 2 lejang menerusi kajian terhadap 

beberapa pembolehubah seperti bentuk, isipadu kotak penyenyap dan juga 

kedudukan paip masukan dan keluaran. Pengunaan perisian komputer GT-SUITE 

digunakan sepenuhnya dalam kajian ini untuk proses merekabentuk serta melakukan 

proses analisis terhadap kebisingan bunyi yang terhasil daripada enjin 2 lejang. 

Dengan bantuan perisian ini, proses simulasi ke atas enjin 2 lejang dilakukan dengan 

mengunakan penyenyap yang direka bentuk bagi menentukan konfigurasi penyenyap 

yang sesuai. Proses analisis akan dilakukan bagi menentukan konfigurasi penyenyap 

yang paling optimum mengurangkan bunyi

ABSTRACT 

 

 This research mainly focuses on the 2 stroke engine silencer with designing 

the variable shapes, volume, and also the pipe offset of the silencer. The uses of the 

computer software, GT-SUITE completely will help to do the designing process and 

also the analysis to the noise that produce by the 2 stroke engine. With this software, 

the simulation process will be done on the 2 stroke engine by using the silencers that 

are design to determine the right silencer configuration. Then, the analysis process 

also will be done to figure out the right configuration of the silencer the can giving 

optimum noise attenuation.  

BAB I 

 

 

PENGENALAN 

 

 

Bahagian pertama laporan ini memberi penjelasan yang terperinci tentang 

maklumat asas projek sarjana muda yang di jalankan. Bahagian pengenalan 

memberikan maklumat tentang latar belakang projek, kepentingan projek, objektif 

projek, skop projek, serta penyataan masalah yang menyebabkan projek ini 

dijalankan. 

 

 

1.1 Latar Belakang Projek 

 

 Projek ini dijalankan dengan mengkaji, mereka bentuk dan membuat analisa 

untuk mencari cara penyelesaian bagi mengurangkan dan meredam kebisingan pada 

bunyi penyenyap yang digunakan oleh enjin 2 lejang. Dengan itu, penyenyap bunyi 

akan direka bentuk dan di analisa tentang kebolehannya mengurangkan bunyi pada 

enjin 2 lejang berdasarkan mungubah pemboleh ubah seperti saiz, isipadu dan 

kedudukan paip pada penyenyap bunyi tersebut.  

 

 Penyenyap bunyi yang di gunakan pada enjin 2 lejang adalah terdiri daripada 

tiga jenis bahagian yang mempunyai fungsi dan kebolehan untuk meredam dan 

mengurangkan bunyi pada frekuensi yang berbeza iaitu penyenyap bunyi jenis 

reaktif (diffusion silencer), penyenyap bunyi serapan (absorption silencer) dan 

penyenyap bunyi (side resonans).  

 Bagaimanapun, skop projek ini hanyalah untuk penyenyap bunyi jenis reaktif 

(diffusion silencer) sahaja. Pelbagai jenis reka bentuk, komposisi isipadu dan nisbah 

jarak kedudukan paip masuk dan paip keluar akan dibuat analisa secara simulasi 

dengan mengunakan perisian komputer sebagai bantuan. Perisian komputer yang 

digunakan adalah GT-SUITE. 

 Penyenyap bunyi yang sesuai berdasarkan kemampuan mengurangkan bunyi 

secara optimum akan dipilih sebagai hasil dalam kajian projek ini. 

 

 

1.2 Kepentingan Projek 

Tujuan projek ini dijalankan adalah untuk mengurangkan masalah bunyi 

bising yang terhasil daripada enjin 2 lejang. Biasanya pada enjin motosikal yang 

menghasilkan bunyi yang kuat. Ekoran daripada itu, faktor bunyi memainkan 

peranan dalam kehidupan manusia apabila bunyi di kelaskan sebagai satu jenis 

pencemaran, iaitu pencemaran bunyi. 

Sehubungan dengan itu, faktor kebisingan bunyi dapat memberi impak dalam 

kehidupan manusia. Pelbagai implikasi buruk yang berlaku terhadap manusia, seperti 

menganggu perhatian manusia, meningkatkan tekanan, dan yang paling teruk dapat 

memberi masalah pada kesihatan manusia. Dengan itu, penyenyap bunyi yang efektif 

haruslah di reka agar dapat mengawal masalah pencemaran bunyi ini. 

Penelitian secara mendalam akan dibuat dalam projek ini berdasarkan kesan 

yang akan berlaku pada kadar kebisingan bunyi dengan mengubah bentuk penyenyap 

bunyi, sebagai contoh menggunakan bentuk silinder, segi empat, dan elips. Hasil 

yang paling efektif yang dapat meredam bunyi yang maksimum akan digunakan 

untuk kajian seterusnya. 

 Kesan berdasarkan perubahan isipadu penyenyap bunyi juga dikaji untuk 

mengetahui kesannya pada pengurangan bunyi. Seterusnya, nisbah jarak kedudukan 

paip masuk dan keluaran juga dikaji supaya dapat meredam bunyi yang terhasil 

daripada enjin pada kadar maksimum. Sebelum membuat analisa terhadap 

penyenyap bunyi, sumber–sumber bunyi daripada enjin 2 lejang juga akan 

dikenalpasti. 

Bagaimanapun, projek ini tertumpu khusus pada kesan kepada untuk 

mengurangkan bunyi berdasarkan mengubah pemboleh ubah yang terdapat pada 

penyenyap bunyi jenis reaktif (diffusing silencer) sahaja seperti saiz, isipadu dan 

bentuknya. 

 

 

1.3 Objektif Projek 

Objektif projek sarjana muda ini adalah untuk mengkaji kadar pengurangan 

bunyi pada penyenyap bunyi jenis (diffusing silencer) yang di gunakan pada enjin 2 

lejang dengan mengubah jenis bentuk, isipadu and jarak kedudukan antara paip 

masuk dan paip keluar. 

 

 

1.4 Skop Kajian 

Skop kajian adalah untuk mengurangkan bunyi bising yang dihasilkan pada 

enjin 2 lejang. Kajian dilakukan pada spesifik enjin 2 lejang, 250 cc dengan satu 

silinder. Skop kajian ini hanya tertumpu pada penyenyap bunyi jenis (difusion 

silencer) sahaja. Fokus utama adalah untuk menentukan dan membuat analisa pada 

bentuk kotak penyenyap bunyi dengan menggunakan pelbagai bentuk berbeza seperti 

bentuk silinder, segi empat, dan elips. Kemudian, isipadu kotak penyenyap akan 

diubah berdasarkan bentuk yang telah ditetapkan dimana untuk mengkaji kesan 

terhadap pengurangkan kebisingan bunyi. Seterusnya, nisbah jarak kedudukan paip 

masuk dan paip keluar pada kotak penyenyap pula akan di ubah bagi menentukan 

pengurangan bunyi pada tahap maksimum dapat dikurangkan. Hasil kajian yang 

paling efektif di analisa berdasarkan kesan pengurangan bunyi yang terbaik. 

1.5  Penyataan Masalah 

Bunyi yang dikeluarkan oleh enjin 2 lejang biasanya pada motosikal adalah 

terlalu kuat dan berbagai seterusnya mengakibatkan kebisingan. Jika dibandingkan 

dengan enjin jenis 4 lejang, enjin 2 lejang menghasilkan bunyi berkali ganda lebih 

kuat ekoran daripada enjin 2 lejang yang menghasilkan kuasa pada setiap putaran 

enjin. Manakala, enjin 4 lejang akan menghasilkan kuasa pada setiap 2 kali putaran 

enjin. Dengan itu, jelas menunjukan bahawa enjin 2 lejang akan menghasilkan bunyi 

2 kali ganda lebih kuat daripada enjin 4 lejang kerana setiap lejang kuasa berlaku 

akan menghasilkan bunyi seterusnya di keluarkan oleh salur ekzoz. 

Suhubungan itu juga, enjin 2 lejang juga menhasilkan bunyi yang kuat 

daripada enjin 4 lejang kerana struktur enjin yang terdapat pada enjin 2 lejang adalah 

stuktur ringkas dan kecil. Seterusnya, memberi bunyi yang asli daripada enjin. 

Akibat daripada pencemaran bunyi ini juga, pelbagai masalah timbul dan 

menganggu kehidupan manusia. Kesan bunyi terhadap manusia boleh di bahagikan 

kepada dua iaitu kesan kepada telinga (Auditory Effect) dan juga kesan di luar telinga 

(Non Auditory Effect). Selain itu juga, pencemaran bunyi juga boleh mengangu 

mental (pyscology) seseorang individu. 

Kesan kepada telinga manusia (Auditory Effect)  pula boleh dikelaskan 

kepada dua kelas iaitu kesan semerta dan kesan kronik. Kesan semerta boleh 

disebabkan oleh bunyi bising dan bunyi yang kuat melebihi 120 dB sekiranya 

didengari oleh manusia akan menyebabkan selaput tympanum dan kerosakan tulang 

kecil pendengaran. Seterusnya boleh menyebabkan hilang pendengaran kekal. 

Manakala kesan kronik pula apabila seseorang itu terdedah kepada bunyi yang 

melebihi 85 dB selama 8 jam sehari selama 5 tahun boleh juga menyebabkan 

korosakan koklia yang tinggi. Kesan di luar telinga (Non Auditory Effect) iaitu pada 

sistem tubuh badan (Fisiology) pula boleh menganggu serta meningkatkan tekanan 

darah melalui galakan ANS(Autonomy Nerves System) akibat daripada pergerakan 

otot yang cepat. Gangguan tehadap sistem kawalan manusia juga boleh berlaku 

dengan terasa sakit kepala, pening, loya, dan pergerakan mata yang tidak dapat 

dikawal dengan betul (sumber: Rujukan internet, 25 Julai 2008). 

Akibat daripada itu, pelbagai masalah mental (pyscology) tidak dapat di urus 

dengan baik oleh manusia. Seseorang akan berasa cepat marah, sering berasa cemas 

dan boleh mengakibatkan keletihan daripada ketegangan dan gangguan saraf. 

Seseorang akan berasa tidak selesa dan seterusnya menganggu percakapan dan 

akhirnya boleh mengakibatkan kesan buruk pada tingkah laku manusia. Sebagai 

contoh, akibat berasa tertekan, mutu kerja juga akan menurun akibat masalah ini.  

Oleh itu, masalah bunyi (unwanted noise) ini menjadi masalah yang amat 

serius dan harus dibendung kerana banyak memberi kesan negatif pada kehidupan 

manusia (Mansur Ibrahim & Asri,  1997). 

